
	ᑭᐅᔾᔪᑎᖓ:
	ᑖᓐᓇ ᑭᐅᔾᔪᑎᖓ ᐊᒡᒍᑐᖅᓯᒪᔪᖅ ᐅᓪᓗᖅᓯᐅᑎᑎᒍᑦ ᑖᒃᑯᐊ ᐊᒥᓲᓂᖏᑦ ᐊᖏᕐᕋᖃᖅᑎᑕᐅᔪᑦ ᐊᑐᖃᑦᑕᕐᒪᑕ ᐊᕐᕌᒍᑖᒪᖅ ᐊᑕᐅᓯᕐᒥᑦ ᐅᓪᓗᖅᓯᐅᑏᑦ ᐊᑐᕐᓗᒋᑦ.
	ᐊᐱᖅᑯᑎ 4: ᑮᓇᐅᔭᑦ ᐊᕐᕌᒍᖓᑎᒍᑦ ᐊᒡᒍᑐᕐᓗᒋᑦ 2016-2017ᒥ 2020-2021ᒧᑦ, ᖃᑦᑎᓂᒃ ᐃᓄᒃᑐᒃ−ᐅᖃᓪᓚᒍᓐᓇᖅᑐᒥᑦ ᐃᖅᑲᓇᐃᔭᖅᑎᖃᖅᑎᑕᐅᓯᒪᕙ ᐱᔨᑦᑎᖅᑐᓂᑦ ᓄᓇᕗᒻᒥᐅᓄᑦ ᐃᓐᓇᕐᓄᑦ ᑕᕝᕙᓂ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᑦ ᐊᖏᕐᕋᕆᔭᐅᔪᒥᑦ ᐋᑐᕚᒥ?
	ᑭᐅᔾᔪᑎᖓ:
	ᒫᓐᓇᒧᑦ ᓱᓕ ᐱᔭᕆᐊᑐᔫᖏᓐᓇᖅᓯᒪᒻᒪᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᓂᒃ ᐃᖅᑲᓇᐃᔭᖅᑎᑖᕋᓱᑎᓪᓗᒋᑦ ᐊᑑᕚᒥ. ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥ ᐊᖏᕐᕋᕆᔭᐅᔪᑦ ᑳᓐᑐᕌᒃᓯᓯᒪᔪᑦ ᐋᑐᕚᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ ᐱᓕᕆᖃᑎᒌᑦᑐᑦ ᑎᒥᖁᑎᖓᓐᓂᒃ (OHSNI) ᑖᒃᑯᓇᙵᑦ ᑐᓵᔨᖃᖅᑎᑕᐅᓂᐊᕐᒪᑕ. 2017ᒥ, ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᑦ ᐊᖏᖃᕆᔭᐅᔪᖅ ᐊᑕᐅᓯᕐᒥᑦ ᐅᓪᓗᓕᒫᒧᑦ ᐃᖅᑲᓇᐃᔭᖅᑎᐅᔪᒥᑦ ᑐ...
	ᐃᓄᐃᑦ ᐃᓕᖅᑯᓯᖓᓐᓂᒃ ᐱᓕᕆᐊᔅᓴᓕᕆᔨᐅᔪᒥᑦ ᐃᓕᓐᓂᐊᖅᑎᑦᑎᔨᖃᓚᐅᖅᑐᑦ ᐃᓕᖅᑯᓯᐅᑉ ᒥᔅᓵᓄᑦ ᐊᕐᕌᒍᒥ ᒪᕐᕈᐃᖅᓱᕐᓗᑎᑦ ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑦ ᐃᖅᑲᓇᐃᔭᖅᑎᖏᑦ ᐊᐅᓚᑦᑎᔨᖏᓪᓗ. ᐃᓕᓐᓂᐊᖅᑎᑦᑎᓂᖃᓚᐅᖅᑐᑦ ᑭᖑᓪᓕᖅᐹᒥ ᒫᑦᓯ ᐊᒻᒪᓗ ᒪᐃ 2019ᒥ. ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᖅᑎᑦᑎᓂᐅᔪᑦ ᓄᖅᑲᖓᑎᑕᐅᓯᒪᔪᑦ ᓄᕙᕐᔪᐊᕐᓇᖅ-19 ᐱᔾᔪᑕᐅᓪᓗᓂ ᑭᓯᐊᓂ ᓂᕆᐅᑦᑐᑦ ᑲᔪᓯᒋᐊᒃᑲᓐᓂᕈᓐᓇᓛᕐᓂᖏᓐᓂᑦ...
	ᐊᐱᖅᑯᑎ 5: ᑮᓇᐅᔭᑦ ᐊᕐᕌᒍᖓᑎᒍᑦ ᐊᒡᒍᑐᖅᓯᒪᓗᒋᑦ 2016-2017ᒥ 2020-2021ᒧ, ᖃᑦᑎᓂᑦ ᓈᒻᒪᔅᓴᖏᓐᓂᕐᒧᑦ ᐃᓱᒫᓗᑎᖃᕐᓂᒻᒧᓪᓗ ᐊᖏᕐᕋᔭᐅᔪᒦᑦᑐᓄᑦ ᐃᓚᖏᓐᓄᑦ ᐅᖃᕐᕕᐅᓯᒪᓕᖅᐸᑦ ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖓ ᑲᒪᒋᔭᐅᔪᑦ ᐃᑲᔪᖅᑕᐅᔪᓪᓘᓐᓃᑦ ᓄᓇᕗᒻᒥᐅᑦ ᐃᓐᓇᖏᑦ ᑖᒃᑯᓇᓃᑦᑐᑦ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᒃ ᐊᖏᕐᕋᕆᔭᐅᔪᖅ ᐋᑐᕚᒥ?
	ᑭᐅᔾᔪᑎᖓ:
	ᐊᐱᖅᑯᑎ 6: ᑕᒪᒃᑯᐊ ᐱᓪᓗᒋᑦ ᓈᒻᒪᔅᓴᙱᒍᑕᐅᔪᑦ ᐃᓱᒫᓗᑕᐅᔪᓪᓗ ᑎᑎᕋᖅᓯᒪᔪᑦ ᑖᒃᑯᓇᓂ ᑭᐅᔾᔪᑕᐅᓯᒪᔪᓂᑦ ᐊᐱᖅᑯᑎ 5ᒥ, ᖃᓄᐃᑦᑐᓂᑦ ᓈᒻᒪᔅᓴᙱᒍᑕᐅᔪᓂᓗ ᐃᓱᒫᓗᑎᒋᔭᐅᔪᓂᓪᓗ ᓴᖅᑭᑎᑦᑎᓚᐅᖅᐸᑦ ᑖᒃᑯᐊᓗ ᖃᓄᖅ ᐋᖅᑭᒋᐊᖅᑕᐅᓚᐅᖅᐸᑦ?
	ᑭᐅᔾᔪᑎᖓ:
	ᐃᓱᒫᓗᑕᐅᔪᓪᓗ ᓈᒻᒪᔅᓴᙱᒍᑕᐅᔪᓪᓗ ᐅᖃᐅᓯᐅᖃᑦᑕᖅᑐᑦ ᐊᔾᔨᒌᙱᑦᑐᓂᑦ ᐱᔾᔪᑎᖃᖃᑦᑕᖅᑐᑦ. ᐃᓱᒫᓘᑕᐅᔪᑦ ᐃᓗᓕᖃᕈᓐᓇᖅᑐᑦ ᐊᖏᕐᕋᕆᔭᐅᔪᒦᑎᑕᐅᔪᖅ ᑲᒪᒋᔭᐅᓂᖓᓄᑦ ᐃᓱᒫᓘᑕᐅᔪᓂᑦ ᐱᓪᓗᒋᑦ ᐃᓚᒋᔭᐅᔪᑦ ᖃᓄᐃᓕᐅᕐᓂᖏᓐᓄᑦ ᐳᓛᕆᐊᖅᓯᒪᑎᓪᓗᒋᑦ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᑦ ᐊᖏᕐᕋᕆᔭᐅᔪᒥ.
	ᑕᒪᕐᒥᒃ ᐃᓱᒫᓗᑕᐅᔪᓪᓗ ᓈᒻᒪᔅᓴᙱᒍᑕᐅᔪᓪᓗ ᐱᔭᐅᔪᑦ ᑖᒃᑯᓇᙵᑦ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᑦ ᐊᖏᕐᕋᕆᔭᐅᔪᒥᑦ ᖃᓄᐃᓕᐅᕆᐊᕈᑕᐅᖃᑦᑕᖅᑐᑦ ᐊᒻᒪᓗ ᐋᖅᑭᒋᐊᖅᓯᖃᑦᑕᖅᑐᑦ ᐅᖃᐅᔾᔭᐅᔭᕋᐃᒻᒪᑕ. ᖃᐅᑕᒫᖅᓯᐅᑏᑦ ᐊᐅᓚᓂᕐᒧᑦ ᓈᒻᒪᔅᓴᙱᒍᑕᐅᔪᑦ ᖃᓄᐃᓕᐅᕆᐊᕈᑕᐅᖃᑦᑕᖅᑐᑦ ᐋᖅᑭᒋᐊᖅᑕᐅᓪᓗᑎᓪᓗ ᐃᑲᕐᕋᐃᑦ 24 ᐃᓗᐊᓂ ᑐᓴᖅᑎᑕᐅᓯᒪᓕᖅᑎᓪᓗᒋᑦ ᓈᒻᒪᔅᓴᙱᒍᑕᐅᔪᒥᑦ. ᐱᒻᒪᕆᐊᓘᔪᑦ ᓈᒻᒪᔅᓴᙱᒍᑕᐅᔪᑦ ᖃᐅ...
	ᐊᐱᖅᑯᑎ 7: ᑮᓇᐅᔭᑦ ᐊᕐᕌᒍᖏᑎᒍᑦ ᐊᒡᒍᑐᖅᓯᒪᓗᒋᑦ 2016-2017ᒥ 2020-2021ᒧ, ᖃᐅᔨᓴᕈᑎᒋᔭᐅᓯᒪᔪᑦ ᖃᓄᐃᑦᑑᓂᖏᑎᒍᑦ (ᐅᓪᓗᖅᓯᐅᑎᖏᑎᒍᑦ ᒪᓕᑦᑐᑦ ᖃᐅᔨᓴᕆᐊᓐᓃᑦ, ᐅᑯᓐᓂᒃᑰᖅᑐᖅ ᐅᓪᓗᖅᓯᐅᑎᖏᓐᓃᖏᑦᑐᑦ, ᑐᐊᕕᕐᓇᖅᑐᖅ), ᖃᑦᑏᖅᓱᖅᑐᑎᑦ ᖃᐅᔨᓴᕐᓂᖃᖃᑦᑕᖅᓯᒪᓕᖅᐸᑦ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥ ᐊᖏᕐᕋᕆᔭᐅᔪᒥᑦ ᐋᑐᕚᒥ?
	ᑭᐅᔾᔪᑎᖓ:
	ᔮᓐᓄᐊᓕ 2016ᒥ ᐱᒋᐊᕐᓗᒍ ᔫᓂ 2021ᒧ ᖃᐅᔨᓴᖅᑕᐅᓂᖃᖅᓯᒪᓕᖅᑐᑦ 35ᕌᖅᑎᑐᑎᑦ ᑖᒃᑯᐊ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥᑦ ᐊᖏᕐᕋᕆᔭᐅᔪᖅ. ᖃᐅᔨᓴᖅᑕᐅᓂᖏᑦ ᐃᓗᓕᖃᖅᓯᒪᔪᑦ ᒪᑯᓂᖓ: ᐱᐅᓯᕆᕙᑦᑕᖏᓐᓂᑦ (ᖃᐅᔨᒃᑲᐃᓐᓇᑎᒃ) ᖃᐃᔨᓴᕐᓂᖅ; ᐅᓂᒃᑳᓕᐅᕆᐊᓖᑦ ᖃᐅᔨᓴᖅᑕᐅᔾᔪᑏᑦ; ᓈᒻᒪᔅᓴᙱᒍᑕᐅᔪᓂᑦ ᐅᖃᐅᓯᒪᔪᑦ ᖃᐅᔨᓴᖅᑕᐅᓂᖏᑦ; ᐊᒻᒪᓗ ᓯᐊᒻᒪᑦᑐᖃᖅᓯᒪᑎᓪᓗᒍ ᐅᓂᒃᑳᓕᐅᖅᑕᐅᓂᖓᓐᓄᒃ ᖃᐅᔨᓴᖅᑕᐅᕈᑕ...
	ᖃᐅᔨᒪᓂᐊᖅᐸᑦ ᑖᒃᑯᐊ ᖃᐅᔨᓴᕐᓂᐅᓯᒪᔪᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᔪᑦ ᑕᑯᔭᐅᔪᓐᓇᕐᓗᑎᑦ ᐊᒻᒪᓗ ᐱᔭᐅᔪᓐᓇᖅᑐᑦ ᐃᓐᓇᐅᓂᕐᒧᑦ ᐃᖅᑲᓇᐃᔭᖃᑦᑕᕈᓐᓃᖅᑐᓄᑦ ᐃᓗᖃᖅᑐᓕᕆᔨᒃᑯᑦ ᑲᑐᔾᔨᖃᑎᒌᒃᑯᖏᑕ ᐃᑭᐊᖅᑭᕕᖓᓐᓂᒃ ᐅᕙᙵᑦ, https://www.rhra.ca/en/ ᐅᖄᓚᕕᒋᓗᒋᓪᓘᓐᓃᑦ ᐅᕗᖓ 1-855-275-7472.
	ᐊᐱᖅᑯᑎ 8: ᑖᒃᑯᐊ ᐱᓪᓗᒋᑦ ᖃᐅᔨᓴᕐᓂᐅᖃᑦᑕᖅᓯᒪᔪᑦ ᑎᑎᕋᖅᓯᒪᔪᑦ ᑭᐅᔾᔪᑎᖓᓐᓂ ᐊᐱᖁᑎ 7ᒧᑦ, ᖃᓄᐃᑦᑐᓂᑦ ᒪᓕᓚᐅᖅᐸᑦ ᐱᓕᕆᔾᔪᓯᐅᔪᓂᑦ ᑕᒪᒃᑯᓂᖓ ᖃᐅᔨᓴᕈᑎᖃᖅᑎᓪᓗᒋᑦ ᐃᒻᕙᓯ ᐅᐊᔅ ᐃᓐᓇᒃᑯᕕᒻᒥ ᐊᖏᕐᕋᕆᔭᐅᔪᒥᑦ ᐋᑐᕚᒥ ᐊᒻᒪᓗ ᖃᓄᐃᑦᑐᓂᑦ ᐊᑐᓚᐅᖅᐸᑦ ᐋᖅᑭᒋᐊᖅᑎᑦᑎᔾᔪᑎᖏᓐᓂᑦ ᖃᓄᐃᓕᐅᕆᐊᕈᑎᖃᖅᑎᓪᓗᒋᑦ ᖃᐅᔨᔭᐅᔪᓂᑦ ᖃᐅᔨᓴᖅᑕᐅᔾᔪᑕᐅᓯᒪᔪᓂᑦ?
	ᑭᐅᔾᔪᑎᖓ:
	ᖃᐅᔨᓴᕐᓂᕆᔭᖓ ᐊᓂᒍᖅᐸᑦ ᑎᒃᑯᐊᖅᑕᐅᓯᒪᔪᓂᑦ ᐃᖅᑲᓇᐃᔭᖅᑎᖏᓐᓂᑦ ᑲᑎᒪᖃᑎᖃᕐᓗᓂ ᐅᖃᖃᑎᒌᒍᑎᒋᓗᒋᑦ ᐅᖃᐅᓯᔅᓴᖃᖅᐸᑕ ᐊᒻᒪᓗ ᖃᐅᔨᓴᖅᑕᐅᑎᓪᓗᒋᑦ ᖃᐅᔨᔭᐅᔪᑦ ᒪᓕᑦᑎᐊᖅᓯᒪᓐᓂᖏᑦᑐᑦ ᐱᓪᓗᒋᑦ. ᑕᑯᓗᒋᑦ ᑖᒃᑯᐊ ᐊᐃᒍᖓ A ᖃᐅᔨᔭᐅᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪᓗ ᖃᓄᐃᓕᐅᕈᑕᐅᓯᒪᓂᖏᑦ ᖃᐅᔨᓴᖅᑕᐅᔾᔪᑎᖏᓐᓂ.

